
Тақырыбы: Алғашқы ұстаз — ата-ана
Мақсаты: Бала тəрбиесінде ата-ананың алатын орнының ерекше екенін түсіндіру; ата-ана
бойына өздерін тəрбиеші мұғалім ретінде қарауда қызығушылықтарын дамыту; баламен
дұрыс тіл табысуға, сөйлеу мəдениетін үнемі қолдауға ой салу.
Тақтаға ұлағатты сөздер жазған парақшалар ілінеді: «Таяқтау оңай, тəрбиелеу қиын»,
«Балақан өсіру — Балапан ұшыру емес», «Бала нені білсе жастан, ұядан — өле өлгенше
соны таныр қиядан», кестелер, т.б.
Сауалнама

1. Балаңыз балабақшаға барды ма? (неше жастан)
2. Баланы кім тəрбиелейді?
3. Жанұяда күн режимі сақталама? (тұруы, жатуы, тамақтануы, демалуы)
4. Балаңыздың қиналатын жері бар ма? (киіну кезінде, тамақтануда, жуыну кезінде,

ұйықтау кезінде).
5. Балаңыздың сүйіп тыңдайтын ертегісі, əңгімесі, телехабары, тамағы бар ма? (атап

көрсетіңіз)
6. Балаңыз үй жұмысына көмектесе ме жəне күнделікті қандай міндеттемелері бар?
7. Жанұяда кімді тыңдайды? (бəрін, əкесін, шешесін, ешкімді)
8. Жанұяда баланы тəрбиелеуде қандай тəсілдерді қолданасыз? (мадақтау, шара

қолдану, сөгу, түсндіру, талдау).
9. Жанұяда балаға үлкендерден бірдей талап қойыла ма? (рұқсат беру, тыйым салуға)
10. Балаңызға айтқан уəдені үнемі орындауға тырысасыз ба?

Баяндама «Жанұядағы тəрбиенің ерекшеліктері»
Халқымыздың сан ғасырдан бергі даналығына құлақ ассақ, «Адамның бақыты — балада»
деген екен. Кез келген адам өзі өмір бойы қуып жете алмайтын бақыт деген құдыретті
сөздің өлшемі өмірінің жалғасы ұрпағымен келетініне мəн бермеуі де мүмкін. Біреу
бақытын байлықтан тапқысы келсе, екінші біреуі даңқ пен атақтан, мансап пен қызметтен
іздестіреді. Мұның бəрі түсінген адамға қолдың кірі сияқты нəрсе. Адамға нағыз
бақытты — тəрбиелі ұрпағы ғана сыйлай алады. «Адам ұрпағымен мың жасайды» деген
сөз тегін айтылмаса керек. Олай болса адам өмірінің мəні — өз ұрпағы.
Шыр етіп сəби дүниеге келген сəттен бастап ата-ана алдында нəзік те қиын, қыр-сыры мол
үлкен қоғамдық міндет тұрады. Ол — бала тəрбиесі. Бала тəрбиесінде алғашқы ұстаз —
ата-ана. Бала үшін үй ішінен, ата-анадан артық тəрбиеші жоқ. Адамгершілік,
бауырмалдық, татулық, қайырымдылық, əдептілік, инабаттылық сияқты қасиеттер —
жанұяда тəрбие балаға сөзбен, теориямен дамымайды, үлкендердің үлгісімен сіңеді.
«Əкеге қарап ұл өсер, шешеге қарап қыз өсер» дейді халық даналығы. Бала кішкентай
кезінен-ақ əр нəрсеге əуестеніп үлкендерге көмектескісі келеді. Бұған кейбір əке-шеше
«жұмысымды бөгейсің, істеп жатқан ісімді бүлдіресің» деп ұрысып жіберуі мүмкін. Бұл
қате түсінік. Керісінше, өзің жұмыс істеп жүргенде баланың қолынан келетін ісіне жағдай
туғызып, оның үйренуіне көмектескен орынды. Тіпті балаға берген тапсырмаңыздың
аяғына дейін орындаулына төзімділікпен бақылау керектігін де ұмытпаған жөн. Өстіп
баланың бірте-бірте еңбекке деген болашағына жол ашылады. Əрі істеген ісін ұқыпты да
тындырымды орындауына бағыт бересіз. Баланың жақсы ісін мадақтап, терісін оң етіп
түсіндіріп отырса, ол да ересектерді сыйлап, кез келген тапсырмасын орындауға қарсылық
білдірмейді. Орынсыз ұрысу,зеку, сұрақтарына дөрекі, келте жауап беру немесе əділ талап
қоя алмау ата-ананың беделін түсіреді.
Ата — ана — бала тəрбиесіндегі басты тұлға. Сондықтан əке де, шеше де балаларының
жан дүниесіне үңіліп, мінез-құлқындағы ерекшеліктерді жете білгені жөн. Балалармен
əңгімелескенде олардың пікірімен де санасып отырған орынды. Өз баласымен ашық
сөйлесе алмай, сырласа білмейтін ата — аналар «Екеуміз де жұмыстамыз, кешкісін үй
шаруасынан қол тимейді, баламен сөйлесуге уақыт жоқ» дегенді айтады. Бұл дұрыс емес.
Баламен сөйлесуге тіпті арнайы уақыт бөлудің қажеті жоқ. Əке мен шеше ұл-өыздармен



үй шаруасында жұріп-ақ əңгімелесіп, ой бөлісуге неге болмасқа. Жанұядағы жанжал,
үлкендердің аузына келген сөздерді айтуы, баланың көзінше басқа біреуді сөгуі, біреудің
сыртынан өсек айтуы балаға теріс əсер етеді. Бала алдында əке-шешеғ үй ішінің
үлкендердің əдептілік танытқаны жөн. Мысалы, арақ пен темекінің толып жатқан зиянын
біле тұра, балалардың көзінше арақ ішіп, үсті-үстіне темекі тартқандар бар. «Көрінген
таудың алыстығы жоқ» дейді, ертең-ақ ұл өсіп ер жетеді, қыз өсіп бой жетеді. Сонда арақ
пен темекінің зиянын қалай ұқтырамыз.
Негізінен жанұяның шырқы бұзылған, ата-анасы маскүнемдікке салынған немесе
жарамдық жағынан азғынданған ортада бала, жасөспірім қашанғы жиренішті көріністі,
ондағы айқай-шу мен дау-жанжалға, ұрыс-керіске шыдап жүре бермек. Басқа өмір
аңсайды немесе теріс тəрбиеге тез бой алдырып үлгереді, егер осы теріс жолға мүлде бет
бұрып кетсе, онда бəйтеректің бір бұтағы қисық өсті дей беріңіз. Бақытсыз қыз, бұзақы ұл
осыдан шығады. Сонда негізгі кінəні кімнен іздейміз?!
Бұзақылықтың басы бос жүруден басталады. Кейде сабақты жиі қалдыруға əр түрлі
сылтауларды үлкендердің өзі үйретіп отырады. Бұл жағдайда балаға өтірік айтуды үйретіп
отырған аңғармай да қалуы мүмкін. Жас шыбықты қалай исең, солай өседі ғой. Иə, «Ұяда
не көрсең ұшқанда соны ілерсің» демекші ата-ана тəрбиесі бала өмірінде үлкен із
қалдырады. Баланың бойына барлық жақсы қасиеттерді дарыту, тіпті жанында жүрген
достарына дейін мəн беру, табиғат сыйлаған дарыны болса дамыту, дұрыс білім алуына
жағдай жасау — ата-ананың басты парызы. Ендеше бала тəрбиесінде ұсақ-түйек дейтін
ешнəрсе жоқ жəне сол нəрседен де қателесуге қақымыз жоқ. Бала — əр жанұяның бақыты.
Олай болса, өз бақытымызды бағалай білейік.
ІІ. Баяндама төңірегінде пікір алысулар жəне ата-аналарға сұрақтар қойылып,
мəселелер туралы айтылады.
А) Бала тəрбиесінде кемшілік бар екенін мойындайсыз ба?
Ə) Балаңызға үлгі болатындай бойыңызда қандай жақсы қасиеттер бар?
Б) Келешекте балаңыз қандай адам болғанын қалайсыз? т.б.
ІІІ. «Ассоциация» жазу
Өнегелі отбасы дегенді қалай түсінесіз? (үш топқа бірдей)



Əр топтың бір мүшесі қорғайды.
І топ. Нукенова З. Егер ата-ана өз еңбегімен, өмірге деген саналы көзқарасы, тек жақсы
қасиеттері арқылы сыйластықпен ғұмыр кешсе олар өз балаларына өнеге бола алады.
ІІ топ. Таласпаева Г.Қ. Ата — ана өз баласына өнеге бола алады, егер өздері білімді,
тəрбиелі, жауапкершіліктері мол адамдар болса.
ІІІ топ. Қажрахимова Р.Х. Ата — ана өз баласына үнемі қолдау көосетіп, барлық істерін
қадағалап, бағыт беріп отырса нағыз өнегелі отбасы бола алады.
IV. Педагогикалық ойын
1)Кесте толтыру.

Мақтау Ұрсу

(2 минут уақытта кестені толтыру, іштей шешімге келу. Кестенің қай жағындағы сөздер
көп? Ойлау)
Жауаптар:
— Қай сөз көп болу керек?
— Неліктен?
— Ата-ана жауабы:
— Мақтау баланың көңіл-күйін көтереді, өзіне деген сенімділік артады.
Егер ата-ана баланы үнемі ұрсып, айыптап, балағаттап жатса онда ол бұйығы, қатыгез,
кекшіл болып өседі.


